
[66:0] Bismi ALLAH, Alrahman, Alrahim.*

[66:1] Ya kai Annabi, don me ka haramta abin da ALLAH Ya halatta maka,
saboda ka faranta wa matanka? ALLAH Mai gafara ne, Mafi jin qgai.

*66:1 Mohammedans duk duinya, sun yi imani cewa Muhammad ya kasance
ma’‘asumi. Wannan ayah ta sanar da mu cewa lalle, ya kasance mutum ne
mai kuskure, ba ‘ma’‘asumi’ ba [18:110, 33:37, 40:66, 80:1].

[66:2] ALLAH Ya hukunta maku iyakoki na rantsuwoyinku. ALLAH ne
Maulanku, kuma Shi ne Masani, Mafi hikimah.

[66:2] Sa’ad da annabi ya asirta wani labari ga wadansu matansa, sa’annan

daya daga cikinsu ta yada shi, sai ALLAH Ya bayyana shi a gare shi. Sai
kuma ya sanar da matarsa game sahin zancen, kuma ya gyale wani sashe.



Sa‘ad da ya ba ta labarin, sai ta ce, "Wane ne ya gaya maka wannan?" Ya
ce, "Masani, Mai labartawa, Ya gaya mini."

[66:4] Idan ku biyu kuka tuba zuwa ga ALLAH, to, zukatanku sun saurara.
Amma idan kuka hada baki da juna a kansa to, ALLAH Shi ne Mataimakinsa,

da Jibrilu da salihan muminai. Har mala'iku ma, mataimakinsa ne.

[66:5] Idan ya sake ku, to, Ubangijinsa zai yi gurbin wadansu matan aure a
madadinku, wanda suka fi ku; Musulmai, Muminai, masu tawali'u, masu
tuba, masu ibada, masu azumi, zawarori ko budurai.

[66:6] Ya ku wadanda suka yi imani, Ku kare kawunanku da iyalanku daga
wuta wanda makamashinta mutane ne da duwatsu. Masu gadinta akwai

mala'iku masu garfi marasa tausayi, wanda ba su saba wa umurnin ALLAH;
kuma suna aikata abin da aka umurce su da shi.

[66:7] Ya ku wadanda suka kafirta, kada ku nemi afuwa a yau. Ana yi maku
sakamakon abin da kuka kasance kuna aikatawa ne.

Muminai Suna Tuba

[66:8] Ya ku wadanda suka yi imani, ku tuba zuwa ga ALLAH tuba na
gaskiya. Sa’annan Ubangjinku zai kankare maku zunubanku kuma Ya shigar
da ku a gidajen Aljannah, wanda qoramu na gudana daga garqashensu. A
ranar nan, ALLAH ba zai kunyatar da annabi ba da wadanda suka yi imani
tare da shi. Haskensu zai haskaka a a gabansu da gefen damansu. Za su ce,
"Ubangijiumu, Ka daidaita mana haskenmu, kuma Ka yi mana gafara; Kai ne
Mai iko a kan dukkan kome."

[66:9] Ya kai annabi, ka yi jihadi da kafirai da munafukai kuma ka tsananta
a kansu. Mazaunarsu Jahannama ce, kuma tir da makomar zullumi.

[66:10] ALLAH Ya buga wani misali dagane da wadanda suka kafirta, matar
Nuhu da matar Lutu. Sun auri wasu salihan bayi biyu daga bayinMu, sai suka
yaudare su, saboda haka ba su wadatar masu da kome ba daga ALLAH. Aka
gaya wa biyunsu "Ku shiga wuta tare da wadanda suka cancanci shiganta."

Isali Na Muminai
Matar Fir'auna
[66:11] Kuma ALLAH Ya buga wani misali game da wadanda suka vyi
imani, matar Fir'auna. Sa'ad da ta ce, "Ubangiji! Ka gina mini gida a
wurinKa a cikin Aljannah. Kuma Ka tsirar da ni daga Fir'auna da
aikinsa; Ka tsirar da ni daga mutanen nan azzalumai."

[66:12] Kuma Maryam, ‘yar Imrana. Ta tsare farjinta, sai Muka hura a
cikinsa daga ruhinMu. Kuma ta gaskata ga maganar Ubangijinta da
LittattafanSa; ta kasance daga masu tawali'u.



